
pour eftre enuoyées 2 Quebec, 2 v Pere de noftre
Compagnie, dans lefquelles ce bon Neophyte pro-
teftoit, qu’il n’auoit rien tant & cceur que de viure
felon les loix, & felon les volontez de fon Dieu.

[81] Comme ils demeurent au milieu des Francois,
il arriua qu’vn ieune homme les allant vifiter pendant
leur repas, ils luy prefenterent vn morceau de chair
de caftor, celuy-cy le prit & le magealt fans donner
la benediction, vne femme s’en eftant apperceug, luy
dit, i mon petit fils ne prioit pas Dieu deuant que de
manger, ie le chaftierois, ce Frangois tout honteux,
fe voulut excufer, mais dans fon cceur il fe condam-
noit foy-mefme.

Vne autrefois vn Pere entrant dans leurs cabanes,
trouua vne ieune femme toute efplorée, luy en ayant
demandé la raifon, mon nepueu fit-elle, eft mort,
voila le fuiet de mes larmes. Quoy doc, repart le
Pere, croyois-tu que fon corps fut immortel/ ce n’eft
pas de fon corps que ie m’attrifte, c’eft fon ame qui
caufe mes douleurs & mes regrets, comme il eft mort
fans confeffion, ie crains qu’il ne {oit dans les enfers.
Quitte cette apprehenfion, & prie pour luy, dit le
Pere, car comme il auoit receu le Baptefme, & qu’il
craignoit d’offenfer celuy qui a tout faict, il eft croy-
able qu'il n'eft pas damné, mais qu'il pourroit bien
[82] eftre en Purgatoire. I'ay bien eu repart-elle,
cette penfée, i'ay defia prié€ pour luy, i’ay recité trois
fois mon chappellet, i’ay inuoqué les Saincts qui font
au Ciel, i’'ay imploré le fecours des petits enfans
morts apres leur baptefme, i'ay prié ceux de noftre
nation qui font en Paradis, mais tout cela eft peu de
chofe. Dis-moy, mon Pere, ce que ie puis faire felon
ma condition pour le foulagement de cette ame, & ie
le feray de bon ceeur.



